
Wrth i’r prinder tai cymdeithasol yng
Nghymru a Lloegr ddod yn fwyfwy difrifol,
mae’r sector rhentu preifat yn cyfrannu’n
gynyddol at letya ymadawyr gofal. 

Gall ymadawyr gofal brofi anawsterau o ran
sicrhau’r mathau hyn o gartrefi y bydd
angen blaendaliadau sylweddol neu
daliadau rhent ymlaen llaw i’w sicrhau.

 Fe wnaeth ymadawyr gofal ledled Cymru a
Lloegr ddweud wrthym ni eu bod wedi cael
trafferth canfod landlordiaid sy’n fodlon
rhentu iddynt oherwydd eu statws fel
ymadawyr gofal.

Roedd yn eithaf anodd canfod landlord oedd
yn fodlon derbyn ymadawyr gofal oherwydd
popeth a ddywedir amdanynt... roedd (y
landlord) yn anfodlon ymdrin â neb â
phrofiad o dderbyn gofal.

#ArDrawsYFfin

Pan fyddant yn 18 mlwydd oed, bod pobl ifanc sy’n derbyn gofal yn wynebu gorfod symud i
gartref newydd a chychwyn byw yn annibynnol, pa un ai a fyddant yn teimlo’n barod i wneud
hynny ai peidio. Yn rhy aml, bydd y pontio hwn yn digwydd ar yr un pryd ag adegau pwysig eraill
ym mywydau pobl ifanc, er enghraifft, gorffen cyrsiau coleg neu ymgeisio am le mewn prifysgol,
ac yn aml iawn, gelwir hyn yn ‘ymyl clogwyn gofal’. Mae’n hanfodol sicrhau y caiff ymadawyr
gofal gymorth, arweiniad a gofal gwell i annog pontio cadarnhaol a llwyddiannus i fywyd
oedolion a byw yn annibynnol. 
Yng Nghymru a Lloegr, defnyddir Cynllun Llwybr i gynorthwyo pobl ifanc i bontio i fywyd
annibynnol. Fodd bynnag, nid yw’r cynlluniau hyn yn ymdrin yn benodol â darpariaeth dai ac ni
allant ond cynorthwyo i ryw raddau i baratoi ymadawyr gofal i ganfod llety diogel. Yn sgil
hynny, bydd gormod o ymadawyr gofal yn gadael gofal yn 18 mlwydd oed heb gynllun tymor hir
ynghylch ble byddant yn byw.

Yn Lloegr, dywedodd

 40%
o ymadawyr gofal fod

diffyg cynilon i dalu
blaendal yn rhwystr sy’n
eu hatal rhag rhentu yn y

sector preifat. 

Rhentu Preifat

Bydd

 1 o bob 3
o ymadawyr gofal yng

Nghymru yn dod yn
ddigartref yn ystod y

ddwy flynedd gyntaf ar ôl
gadael gofal.

O blith holl wledydd
datganoledig y DU, ceir y

gyfradd uchaf o
ddigartrefedd ymhlith

pobl ifanc yng Nghymru a
Lloegr. 

Wedi’u Gwrthod a’u Siomi: Yr
Argyfwng Tai A Phobl Sy’n Gadael

Gofal
NYAS a Generation Rent

Gwarantwyr

Dywedodd ymadawyr gofal wrthym ni y gall
methu â sicrhau gwarantwr (rhywun sy’n cytuno
i dalu eu rhent os na fyddant yn ei dalu, er
enghraifft, rhiant neu berthynas agos) hefyd eu
rhwystro rhag rhentu yn y sector preifat. 

Mae gan awdurdodau lleol Cymru a Lloegr
ddyletswydd rhianta corfforaethol tuag at
ymadawyr gofal, ond nid yw hyn yn cynnwys
gofyniad cyfreithiol i fod yn warantwr. 

Yn Lloegr, dim ond 38% o awdurdodau lleol haen
uchaf sy’n fodlon, mewn egwyddor, bod yn
warantwr i ymadawyr gofal. Hyd nes y bydd
dyletswydd statudol ar awdurdodau lleol i fod
yn warantwyr i ymadawyr gofal, bydd y gallu i
rentu’n breifat yn parhau’n loteri cod post.

Os ydych chi’n ymadawr gofal,
bydd pawb yn gofyn am warantwr,

waeth pa mor dda yw eich hanes
credyd.

Ymadawr gofal yn gweithio gyda NYAS

Hawliau a Chymorth 
Pan fydd ymadawyr gofal yn llwyddo i gael llety, bydd yn bwysig eu cynorthwyo i ymdopi â
thasgau cyffredin megis deall a thalu biliau, gwneud neges, a gofalu am eu cartref.

Yn Lloegr, bydd ymadawyr gofal yn cael grant ‘Lwfans Sefydlu Cartref’ (hyd at £2,000) y gellir ei
ddefnyddion i brynu hanfodion ar gyfer y cartref neu i dalu rhan o’r blaendal.

Yng Nghymru, bydd ymadawyr gofal sy’n rhan o gynllun peilot incwm sylfaenol Llywodraeth
Cymru yn cael £1,280 bob mis am ddwy flynedd ar ôl troi’n 18 oed. Gellir defnyddio’r incwm
sylfaenol i brynu hanfodion ar gyfer y cartref neu dalu biliau. 

Mae ymadawyr gofal wedi dweud wrthym ni na chawsant ddigon o gymorth â’r
cyfrifoldebau hyn pan wnaethant adael gofal, ac na chawsant ychwaith eu hysbysu am eu
hawliau fel tenantiaid, yn enwedig o ran gwaith atgyweirio a gorchmynion troi allan.

Yn rhy aml, bydd ymadawyr gofal ar ei hôl hi â’u taliadau rhent neu’n cael eu troi allan o’u
cartrefi, ac mae digartrefedd ar gynnydd ymhlith ymadawyr gofal yng Nghymru a Lloegr. 

Ni wnaeth neb fy addysgu sut i gyllidebu na dweud pa filiau oedd y rhai pwysicaf, megis
sut i flaenoriaethu pethau...

Ymadawr gofal yn gweithio gyda NYAS

Polisi Lloegr Cymru

A yw ymadawyr gofal wedi'u heithrio rhag talu'r dreth
gyngor nes byddant yn 25 oed?

Na* Oes

A oes deddfwriaeth sy’n pennu dyletswydd statudol ar
awdurdodau lleol i fod yn warantwyr i ymadawyr gofal
sy’n dymuno rhent eiddo yn y sector preifat?

Nac oes Na

A oes cynlluniau sy’n caniatáu i ymadawyr gofal barhau
i fyw gyda’u rhieni maeth ar ôl troi’n 18 oed?

Oes** Oes**

A oes gan ymadawyr gofal hawl i gael cyfraddau un
gwely'r Lwfans Tai Lleol?

Oes*** Oes***

A fydd ymadawyr gofal yn cael eu blaenoriaethu os
byddant yn cyflwyno cais fel rhywun sy’n ddigartref?

Byddant**** Byddant****

0808 808 1001

www.nyas.net @NYASServices

help@nyas.net nationalyouthadvocacyservice

NYAS (National Youth Advocacy Service) www.generationrent.org

@genrentukinfo@generationrent.org

generationrentukGeneration Rent UK

Pa gymorth tai sydd ar gael i ymadawyr gofal yng Nghymru a
Lloegr?
Mae tai yn fater datganoledig, sy’n golygu y ceir cyfreithiau a pholisïau gwahanol yng
Nghymru a Lloegr.

*Dim ond rhai awdurdodau lleol yn Lloegr sy'n cynnig eithrio ymadawyr gofal rhag talu'r dreth gyngor.

**Yn Lloegr, ‘Staying Put’ yw enw’r cynllun hwn, ac enw’r cynllun yng Nghymru yw ‘Pan Fydda I’n Barod. Ni fydd hynny’n
digwydd oni bydd y rhiant/rhieni maeth a’r bobl ifanc sy’n cael eu maethu yn cytuno i gyfranogi yn y cynlluniau penodol.

***Mae Lwfans Tai Lleol yn fudd-dal a ddefnyddir i dalu’r rhent. Dim ond ymadawyr gofal sy’n cael budd-daliadau sydd â
hawl i gael i lwfans hwn yng Nghymru a Lloegr.  

****Dim ond nes byddant yn 21 mlwydd oed yng Nghymru a Lloegr.

Mae NYAS (y Gwasanaeth Cenedlaethol Eiriolaeth Ieuenctid) yn elusen ym maes hawliau
plant sy’n ymgyrchu dros hawliau pobl ifanc sydd â phrofiad o dderbyn gofal ledled Cymru a

Lloegr, yn eirioli i sicrhau y gwrandewir ar eu safbwyntiau wrth wneud penderfyniadau. 

Generation Rent yw llais rhentwyr preifat ledled y DU, yn ymgyrchu i alluogi pawb sy’n
rhentu i fyw mewn cartref diogel a fforddiadwy o ansawdd uchel. 

Ysgrifennwyd yr adroddiad hwn gan gydweithwyr yn NYAS a Generation Rent. Diolchwn i
aelodau Grŵp Ymgynghori Ymgyrchoedd NYAS a gyfrannodd eu safbwyntiau a’u profiadau

at yr adroddiad hwn.

